Вовед

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА УПРАВУВАЊЕСО КОНФИСКУВАН ИМОТ, ИМОТНА КОРИСТИ ОДЗЕМЕНИ ПРЕДМЕТИ ВО КРИВИЧНА И  ПРЕКРШОЧНА ПОСТАПКА

Законот за управување со конфискуван имот, имотна корист и одземени предмети во кривична и прекршочна постапка ( "Службен весник на Република Македонија" бр. 98/08) е донесен во август 2008 година, a започна да се применува од 1 јануари 2009 година. Со донесувањето на законот беше формирана Агенција за управување со одземен имот, директорот на Агенцијата беше избран кон крајот на 2008 година, а Управниот одбор на Агенцијата беше формиран во мај 2009 година. Предвидените подзаконски акти во Законот беа донесени од страна на Агенцијата.


Заради влегувањето во сила на Законот за изменување и дополнување на Законот за државните службеници ("Службен весник на Република Македонија" бр. 114/09) и потребата од усогласување со истиот беше донесен Законот за изменување и дополнување на Законот за управување со конфискуван имот, имотна корист и одземени предмети во кривична и прекршочна постапка ( "Службен весник на Република Македонија" бр. 145/10 со кои беше уредена материјата за опфатот на државните службеници и Законот за изменување и дополнување на Законот за управување со конфискуван имот, имотна корист и одземени предмети во кривична и прекршочна постапка ( "Службен весник на Република Македонија" бр. 104/13 со кој беше уредено постапуавњето со одземените предмети.


Согласно заклучокот од  Сто и педесет и втората седница на Владата на Република Македонија одржана на 03.09.2013 година Министерството за правда беше задолжено да предложи решение со кое ќе се забрза постапката за продажба,отуѓување или ставање во функција на одземените предмети кои се доделуваат на Агенцијата за управување со одземен имот и  со Заклучок од Сто и шеесеттата седница на Владата на Република Македонија одржана на 1.10.2013 година Министерството за правда беше задолжено за одземените подвижни предмети за кои непостои целосна докуменцација а кои органите ги одзеле и се постари од пет години да се отстапуваат на Агенцијата за управување со одземен имот. 
Во таа насока, во Министерството за правда беше формирана работна група составена од претставници од повеќе институции (Министерство за правда,Агенцијата за одземен имот, Јавно обвинителство на Република Македонија,Министесртво за транспорт и врски, Секретарјат за законодавство, Министерство за внатрешни работи), која врз основа на изнесените барања од страна на Агенцијата за одземен имот промена на законската регулатива постапката за уредување за постапување со привремено одземени  предмети и отстапувањето на одземените предмети .Промената се однесува на повеќе членови и тоа членот 6 , членот 24, членот 34, членот 37, членот 38, членот 48, членот 51 се додава нов член 51-а,членот 52, и се додават преодни одредби од 4 члена.
Работната група за изготвување на измените на законот утврди дека потребна е измена на поголем број на одредбите во досегашниот закон и додавање на нови одредби со кои ќе се регулира законски материјата која досега не е уредена.

Согласно наведеното, Министерството за правда пристапи кон  изготвување и доставување на Закон за изменување и дополнување со Закон за управување со конфискуван имот, имотна корист и одземени предмети во кривична и прекршочна постапка, со кој ќе се овозможи целосно ефикасно функционирање на Агенцијата за одземен имот во постапките за управување со конфискуван имот, имотна корист и одземени предмети во кривична и прекршочна постапка согласно закон.
II.  
ЦЕЛИ, НАЧЕЛА И ОСНОВНИ РЕШЕНИЈА


Целта на предложените законски решенија е целосно законски да се уреди надлежноста во постапувањето на Агенцијата со одземен имот, управувањето, користењето и располагањето со привремено конфискуваниот имот, имотна корист и привремено одземените предмети, трајно одземените предмети, надзорот , прекршочните одредби како и конфискуваниот имот, имотната корист и одземените предмети со правосилна одлука во кривична и прекршочна постапка, како и основањето, надлежноста, управувањето, раководењето и други прашања поврзани со работата на Агенцијата за управување со одземен имот.
III. 
ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА.


Законот за измена  и дополнување на Законот за управување со конфискуван имот, имотна корист и одземени предмети во кривична и прекршочна постапка нема да предизвика дополнителни финансиски импликации по Буџетот на Република Македонија.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ


За спроведувањето на овој закон не се потребни дополнителни финансиски средства од Буџетот на Република Македонија 

V. 
ПРЕГЛЕД НА РЕГУЛАТИВИ ОД ДРУГИ ПРАВНИ СИСТЕМИ И УСОГЛАСЕНОСТ НА ПРЕДЛОГОТ НА ЗАКОН СО ПРАВОТО НА ЕВРОПСКАТА УНИЈА


Предложените решенија во предлог Законот не се предмет на усогласување со правото на Европската Унија.
Предлог  -  Закон за изменување и дополнување на Законот за управување со конфискуван имот, имотна корист и одземени предмети во кривична и прекршочна постапка

Член 1

Во  Законот за управување со конфискуван имот, имотна корист и одземени предмети во кривична и прекршочна постапка (Службен весник на РМ бр.98/08, 145/10 и 104/13) во член 6 став 1 алинејата 2 се менува и гласи:

· ,, Со согласност на судот управуава со привремено конфискуван имот и имотна корист и привремено одземени предмети во кривична постапка со цел да се заштити вредноста на имотот согласно овај закон ,,.
По алинејата 2 се додава нова алинеја 3 која гласи:

· ,,Управува со привремено конфискуваниот имот и имотна корист и одземени предмети во прекршочна постапка со цел да се заштити вредноста на имотот согласно  со овој закон ,,.

По алинејата 3 се додава нова алинеја 4 која гласи:

-     ,, Управува со трајно одземени предмети во прекршочна и управна постапка , освен предметите одземени во даночна постапка.

Член 2

Во член 24 став 1 зборовите ,, без одлагање,, се заменуваат со зборовите ,, во рок од 2 дена,,

 Ставот 2 се менува и гласи:

,, Имотот,имотната корист и предметите од ставот 1 на овој член се предаваат на Агенцијата во рок од 3 дена од денот на одземањето ,,.

Член 3

Во член 34 став 1 по зборот ,, наддавање ,, се додаваат зборовите ,, по електронски пат,,.

Во ставот 2 зборовите ,,еден дневен весник,, се заменуваат со зборовите ,,два дневни весници , од кои еден  кој се издава на  јазикот што го зборуваат најмалку 20% од граѓаните кои зборуваат службен јазик различен од македонскиот јазик,,.

Член 4

Во член 37 став 3 зборовите ,,еден дневен весник,, се заменуваат со зборовите ,, два дневни весници , од кои еден  кој се издава на  јазикот што го зборуваат најмалку 20 % од граѓаните кои зборуваат службен јазик различен од македонскиот јазик,,.

Член 5

Во член 38  став 1 зборот ,, усно,, се брише, а по зборот ,, наддавање,, се додаваат зборовите ,, по електронски пат,,.

Во ставот 2 зборовите ,, Усното јавно наддавање,, се заменува со заборовите ,, Јавното надавање по електронски пат,,

Член 6
Членот 48 се менува и гласи:
,,Привремено одземен недвижен имот не може да биде предмет на продажба.

Агенцијата со добиена претходна согласност на судот кој ја донел одлуката за привремено одземање во кривична псотапка ќе донесе одлука за продажба или отстапување на привремено одземен подвижен имот во кривична постапка доколку процени дека со чувањето на имотот се намалува неговата вредност или трошоците за негово чување се несразмерно големи. Барањето за предходна соглсност за продажба и отстапување, Агенцијата ќе го достави до судот кој донел одлука за привремено одземање подвижен имот во кривична постапка во рок од 10 дена од денот на известувањето за привремено одземениот подвижен имот во кривична постапка.
Согласноста за продажба или отстапување на привремено одземен подвижен имот во кривична постапка судот ќе ја донесе во рок од 15 дена од денот на поднесување на барање од страна на Агенцијата.

Агенцијата по применото известување од судот или органот кој донел одлуката  за привремено одземениот подвижен имот во прекршочна постапка ќе донесе одлука за продажба или отстапување на привремено одземен подвижен имот во прекршочна постапка доколку процени дека со чувањето на имотот се намалува неговата вредност или трошоците за негово чување се несразмерно големи. Одлуката за продажба и отстапување на привремено одземениот имот во прекршочна постапка Агенцијата ке ја донесе во рок од 15 дена од денот на известувањето за привремено одземениот подвижен имот во прекршочна постапка.

Во случајот од ставовите 2 и 4 на овој член, Агенцијата во рок од 10 дена обезбедува процена на привремено одземениот подвижен имот од страна на овластен проценител или Бирото за судски вештачења ,,.
Член 7
Во член 49 ставот 3  зборовите ,, став 2 ,, се заменуваат со зборовите     ,, став 2 и 4,, , а зборовите ,,став 4 ,, се заменуваат со зборовите ,, став 5 ,,.

Член 8

Во член 51 ставот 1 по зборот ,, облека ,, се става запирка и се додава зборот ,,обувки,, .

Член 9
По членот 51 се додава нов  наслов и нов член 51 – а кои гласат:
  „Известување за  одземени предмети

Член 51 -а

Агенцијата за видот на преземениот движен имот ги известува органите од член 52 од овој закон во рок од 2 дена од денот на добиеното известување од страна на судот или органот кој  донел одлука за одземање.

Органите од член 52 од овој закон своите потреби за предметите од став 1 на овој член ги најавуваат во Агенцијата во рок од 3 дена од денот на добиеното известување од страна на Агенцијата.“

Член 10
Во член 52 ставот 2 по зборовите ,,членот 48,, се додаваат зборовите ,,став 2  и донесена одлука од страна на Агенцијата согласно член 48 став 4 од овој закон,, . 
Член 11

Во член 52-а по зборот ,,предмети,, се додаваат зборовите ,,во  прекршочна и управна постапка,,

По ставот 1 се додава нов став 2 кој гласи:


„ Ставот 1 од овој член не се применува за одземените предмети согласно Законот за даночна постапка,,.

Член 12
Во членот 59-б став 1,2,3 ,, ставови 2 и 3,, се заменуваат со зборовите ставови 2,3 и 4 ,,.

Преодни и завршни одердби

Член 13

Органите од членот 52 од Законот за управување со конфискуван имот, имотна корист и одземени предмети во кривична и прекршочна постапка (Службен весник на РМ бр.98/08, 145/10 и 104/13) во рок од 60 дена од влегувањето во сила на овој закон, привремено одземениот движен имот или одземениот движен имот за кои постапката е правосилано завршена да го предадат на Агенцијата.

Член 14
Органите од членот 52 од Законот за управување со конфискуван имот, имотна корист и одземени предмети во кривична и прекршочна постапка (Службен весник на РМ бр.98/08, 145/10 и 104/13) кои што располагаат со одземен движен имот за кој што немаат доказ за сопственост и се чуваат подолго од 5 години, должни се со решение одземениот движен имот да го отстапат на Агенцијата.

Решението треба да содржи спецификација за секој одземен предмет за опис на видот и количината, индивидуални карактеристики, фото албум и други карактеристики за поблизок опис на предметот.

Предметите од став 1 од овој член се предаваат на Агенцијата во рок од 60 дена со записник за примопредавање.

Член 15 

За отстапениот движен имот од член 14 од овој закон Агенцијата врши објава за продажба во рок од 30 дена од денот на приемот на решението согласно закон.

Член 16
Овој закон влегува во сила осмиот ден од денот на објавувањето во „Службен весник на Република Македонија“.

ОБРАЗЛОЖЕНИЕ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА УПРАВУВАЊЕ СО КОНФИСКУВАН ИМОТ, ИМОТНА КОРИСТИ ОДЗЕМЕНИ ПРЕДМЕТИ ВО КРИВИЧНАИ ПРЕКРШОЧНАПОСТАПКА
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ- ЗАКОНОТ



Предлог законот содржи 16 члена.


Со членот 1 од предлогот се менува членот 6, односно став 1,  алинеја 2, со која со согласност на судот агенцијата управува со привремено конфискуван имот и привремено одземени предмети  во кривична постапка со цел да се заштити вредноста на имотот. По алинејата 2 се додава нова алинеја 3, со која се предвидува надлежност на агенцијата и во управувањето со привремено конфискуваниот имот и имотна корист и одземени предмети во прекршочна постапка, со цел да се заштити вредноста на имотот. По алинејата 3 се додава нова алинеја 4,со која се предвидува надлежност на Агенцијата да управува со трајно одземени предмети во прекршочна и управна постапка , освен предметите одземени во даночна постапка.


Со членот 2 од предлогот, рокот за известување на агенцијата по донесената одлука на судот или друг орган се продолжува за два дена. Воедно со овој член се менува ставот 2, односно се предвидува рок од 3 дена за предавање на предметите во Агенцијата. 


Со членот 3 се менува ставот 1, односно се прецизира дека јавното наддавање се врши по електорнски пат. Ставот 2 од истиот член се дополнува во однос на објавувањето на продажбата, односно се дополнува дека истата се објавува и во два дневни весници, од кои еден  кој се издава на јазикот што го зборуваат најмалку 20% од граѓаните кои зборуваат службен јазик различен од македонскиот јазик.


Членот 4 од предлогот го менува членот 37 од законот, а исто како и претходниот член се однесува на објавата на продажбата на одземените недвижности.


Со членот 5 се менува членот 38 од предлогот. Зборот „усно“ кој се однесува на јавното наддавање се брише, а се додава по електорнки пат. 


Членот 48 од законот се менува со членот 6 од предлогот. Со новиот предлог Привремено одземен недвижен имот не може да биде предмет на продажба.

Агенцијата со добиена претходна согласност на судот кој ја донел одлуката за привремено одземање во кривична псотапка ќе донесе одлука за продажба или отстапување на привремено одземен подвижен имот во кривична постапка доколку процени дека со чувањето на имотот се намалува неговата вредност или трошоците за негово чување се несразмерно големи. Барањето за предходна соглсност за продажба и отстапување, Агенцијата ќе го достави до судот кој донел одлука за привремено одземање подвижен имот во кривична постапка во рок од 10 дена од денот на известувањето за привремено одземениот подвижен имот во кривична постапка.
Согласноста за продажба или отстапување на привремено одземен подвижен имот во кривична постапка судот ќе ја донесе во рок од 15 дена од денот на поднесување на барање од страна на Агенцијата.

Агенцијата по применото известување од судот или органот кој донел одлуката  за привремено одземениот подвижен имот во прекршочна постапка ќе донесе одлука за продажба или отстапување на привремено одземен подвижен имот во прекршочна постапка доколку процени дека со чувањето на имотот се намалува неговата вредност или трошоците за негово чување се несразмерно големи. Одлуката за продажба и отстапување на привремено одземениот имот во прекршочна постапка Агенцијата ке ја донесе во рок од 15 дена од денот на известувањето за привремено одземениот подвижен имот во прекршочна постапка.

Во случајот од ставовите 2 и 4 на овој член, Агенцијата во рок од 10 дена обезбедува процена на привремено одземениот подвижен имот од страна на овластен проценител или Бирото за судски вештачења.


Со членот 7 се дополнуваат нови ставови во членот 49 ставот 3  зборовите ,, став 2 ,, се заменуваат со зборовите     ,, став 2 и 4,, , а зборовите ,,став 4 ,, се заменуваат со зборовите ,, став 5 ,,.

Со членот 8 се дополнува членот 51 со зборот „обувки“. 


Членот 9 од предлогот предвидува воведување на нов член 51 – а „Известување за одземени предмети“. Имено. Предвидено е Агенцијата за видот на преземениот движен имот да ги извести органите од член 52 во рок од 2 дена од денот на добиеното известување од страна на судот. Воедно се предвидува, органите од член 52 од овој закон своите потреби за предметите од став 1 на овој член ги најавуваат во Агенцијата во рок од 3 дена од денот на добиеното известување од страна на Агенцијата. 


Со членот 10 се дополнува членот 52 со зборотивте „ став 2  и донесена одлука од страна на Агенцијата согласно член 48 став 4 од овој закон“.


Членот 11 го дополнува членот 52 – а со зборовите „и во управна постапка“. Воедно, се додава нов став 2 со кој примената на членот 1 не се однесува на одземените предмети согласно Законот за даночна постапка“. 

Членот 12  го дополнува членот 59 – б  во став 1,2 и 3,, ставови 2 и 3,, се заменуваат со зборовите ставови 2,3 и 4 ,,. 


Членовите 13, 14, 15 и 16 се преодни одредби. Со членот 12 се предвидува органите од членот 52 од Законот за управување со конфискуван имот, имотна корист и одземени предмети во кривична и прекршочна постапка (Службен весник на РМ бр.98/08, 145/10 и 104/13) во рок од 60 дена од влегувањето во сила на овој закон, привремено одземениот движен имот или одземениот движен имот за кои постапката е правосилано завршена да го предадат на Агенцијата.


Членот 14 предвидува органите од членот 52 од Законот за управување со конфискуван имот, имотна корист и одземени предмети во кривична и прекршочна постапка (Службен весник на РМ бр.98/08, 145/10 и 104/13) кои што располагаат со одземен движен имот за кој што немаат доказ за сопственост и се чуваат подолго од 5 години, должни се со решение одземениот движен имот да го отстапат на Агенцијата.

Решението треба да содржи спецификација за секој одземен предмет за опис на видот и количината, индивидуални карактеристики, фото албум и други карактеристики за поблизок опис на предметот.

Предметите од став 1 од овој член се предаваат на Агенцијата во рок од 60 дена со записник за примопредавање.


Со членот 15 се предвудува рок од 30 дена за предавање на отстапениот движен имот на Агенцијата.


Членот 16 го предвидува влегувањето во сила на овој закон. 
II.  МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Решенијата содржани во предлог законот се во согласност со одредбите од Законот за управување со конфискуван имот, имотна корист и одземени предмети во кривична и прекршочна постапка.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИОТ ЗАКОН

Подобрување на работата на Агенцијата и тоа ефикасно,ефективно и економично постапување со одземените предмети.
